Чалавек і свет 1 клас
Тэма: Змены ў жыцці хатніх жывел вясной. Праца людзей вясной.
[bookmark: _GoBack]Мэта: фарміраваць уяўленні аб зменах у жыці хатніх жывел вясной, аб працы людзей вясной, яе важнасці.
Задачы: фарміраваць уяўленне аб тым, як вясеннія змены ў прыродзе ўплываюць на жыцце хатніх жывел, працу людзей; вучыць пазнаваць хатніх жывел па апісанні, правільна называць дзіцянят хатніх жывел, выхоўваць гуманнае стаўленне да жывел, павагу да людзей, якія займаюцца сельскагаспадарчай працай.
Ход урока
1. Арганізацыйны этап.
Гульня “Памяняйся месцам”.
· Устаньце і памяняйцеся месцамі тыя, хто …
любіць малако, 
у каго добры настрой,
у каго дома ёсць сабака,
у каго дома ёсць кат, 
у каго дома ёсць хамячок,
у каго жыве карова,
у каго жыве парася,
хто любіць вясну.
2. Пастаноўка тэмы і мэты ўрока.
· Тэма нашага ўрока “Змены ў жыцці хатніх жывел вясной. Праца людзей вясной”. Як вы думаеце, пра што мы з вамі будзем размаўляць на уроку? (адказы вучняў) Мы даведаемся аб зменах у жыцці жывёл вясной, аб працы чалавека, будзем правільна называць дзіцянят хатніх жывёл.
3. Актуалізацыя ведаў.
Гульня ў словы “Хатнія жывёлы”.
· Хлопніце ў далоні, калі пачуеце словы, якія адносяцца да хатніх жывёл, іх ладу жыцця:
ліса, трус, жывуць у лесе, жывуць з чалавекам, яду здабываюць самі,   аб іх і іх дзіцянятах клапоціцца чалавек, певень, ежу ім дае чалавек, лось, прыносяць карысць чалавеку, жывуць у полі, дом для будуе чалавек, залежаць ад чалавека.
Гульня “Хто хутчэй”
· Вы добра ведаеце хатніх жывёл? Тады адказвайце.
1) Жывёла, якую чалавек прыручыў першай? (сабака)
2) Вораг мышэй? (кот)
3) Гэта вялікая жывёла, якая дае карысны напой, які вельмі карысны для дзяцей? (Карова)
4) Назавіце жывёлу, якая дае чалавеку мяса, сала, скуру? (свіння)
5) Не прадзе, не тчэ, а людзей адзявае. Хто гэта? Чаму авечка адзявае людзей? А што яшчэ авечкі даюць чалавеку?
6) Гэта жывёла дапамагае чалавеку перавозіць грузы, араць, перамяшчацца? (конь)
7) Хатняя жывёла, радня лясному зайцу. (трус)
8) Яйкі якой птушкі часцей за ўсе есць чалавек? (Курыца) Якую карысць яшчэ прыносяць куры чалавеку? (мяса, пух)
9) Якія хатнія птушкі жывуць з чалавекам? (індык, гусь, качка)
· У каго з вас дома ёсць пітомцы? Раскажыце, як вы пра іх клапоціцеся?
· Ці могуць хатнія пітомцы стаць дзікімі?
· Нельга пакідаць сваіх любімцаў. Мы ў адказе за тых, каго прыручылі. Нам ттрэба быць гуманнымі, гэта значыць не быць жорсткімі, мець спагаду да другіх жывых істот, не крыўдзіць братоў нашых меньшых. 
Паглядзіце на дошку, падумайце, на якія дзве групы можна раздяліць усіх хатніх жывёл? (звяры і птушкі, дзеці раздяляюць малюнкі) Назавіце мне тых, хто адносіцца да звяроў, хто адносіцца да птушак.
4. Работа над новым матэрыялам.
1. Змены ў жыцці хатніх жывёл з прыходам вясны. Параўнанне жыцця хатніх жывёл зімой і вясной “Што змянілася?” 
	зіма
	вясна

	1. Дзе знаходзяцца хатнія жывёлы?

	У хляве
	На пашы, на вуліцы

	2. Чым харчуецца жывела?

	Сена, зярно, камбікорм
	Трава, насенне


· Які вынік можам зрабіць?
Работа з падручнікам.
· Адкрыйце старонку 52 у сваіх падручніках. Разгледзьце малюнкі.
Што адлюстравана іх? Па якіх прыкметах вы здагадаліся? (адказы вучняў) Правільна, тут адлюстраваны хатнія жывёлы вясной. Што змянілася ў іх жыцці з прыходам вясны. Што яны ядуць на пашы? Чаму вясной паявілася трава? Які вывад можам зрабіць: вясной хатнія жывёлы пасуцца на пашы і ядуць траву.
	Цікава ведаць.
· Чаму, як вы думаеце, вясной шпакі і галкі “ездзяць верхам” на каровах і конях? (Шпакі і галкі цягаюць шэрсць для сваіх гнездаў і выклёўваюць насякомых  і іх лічынак з шэрсці жывёл)
Фізкультхвілінка.
Гульня “Збяры слова”
	5
	6
	3
	4
	1
	2

	к
	а
	н
	ь
	л
	і


· Якое слова атрымалася? (лінька)
Ці ведаеце вы што такое лінька? Лінька – гэта змена наружняга покрыва ў жывёл (шэрсці, апярэння). Што з’яўляецца наружным покрывам у звяроў? А ў птушак? Што змяняюць звяры ў перыяд лінькі? Што змяняюць птушкі? Чаму хатнія жывёлы вясной мяняюць шэрсць і пер’е? Абмяркуйце гэта у парах. (У зімовых шубах ім будзе горача, пагэтаму яны змяняюць шубы на лёгкія, летнія)
· Угадайце, што за звер:нос як у кошкі, лапы як у кошкі, хвост як у кошкі, вушы як у кошкі, вушы, як у кошкі, а не кошка? (кацяня)
· Хто такое кацяня? (дзіцяня кошкі) Вясной у хатніх жывёл паяўляюцца дзіцяняты. Як вы думаеце, чаму яны з’яўляюцца вясной? (адказы вучняў)
· Давайце сярод малюнкаў знойдзем дзіцянят іх, назавём і замацуем на дошцы. Давайце хорам назавём іх яшчэ раз.
Гульня “Даскажы слова”. У каго хто…
У каровы – ласкавае …. 
У кошкі – пушыстае ….
У трусоў – пуховыя … 
У сабакі – гуллівыя … 
У свінні – вясёлае … 
У каня ёсць ….
У казы смешнае ….
У авечкі – кудлатае …
А у мамы канапатыя … 
· Хто з’яўляецца ў хатніх жывёл вясной?
Фізкультхвілінка.
2.Праца людзей вясной.
- Разглядзіце малюнкі на с.52. Якую працу людзі выконваюць вясной на палях? Спачатку аруць глебу, потым баронамі раўняюць яе, пасля гэтага садзяць расаду або насенне. Сельскагаспадарчая праца патрабуе чуласці да зямлі, цярпення і упартасці, умелых рук і мудрасці. Іменна ад працы земляроба і жывёлавода залежыць наша забяспечанасць прадуктамі хачавання. Вось наколькі важная сельскагаспадарчая праца.
Развіцце звязнай мовы.
· Разгледзьце малюнкі на с. 53-54. Складзіце апавяданне пра тое, чым займаюцца вясной людзі ў садах, парках, на вуліцах гарадоў і вёсак.
· Чаму вясной людзі спяшаюцца своечасова пасеяць і высадзіць расаду ў глебу? 
· У якіх вясенніх работах вы дапамагаеце дарослым?
5. Падвядзенне вынікаў урока.
· Пералічыце хатніх жывёл.
· Якія змены адбыліся ў ладзе жыцця хатніх жывёл вясной?
· Што такое лінька?
· Назавіце дзіцянят хатніх жывёл.Якую працу выконваюць людзі вясной на палях? У садах? Парках? На вуліцах гарадоў і вёсак?
6. Рэфлексія.
· Вясной людзі садзяць на клумбах кветкі. На стале у вас кветкі і хмаркі. Калі на ўроку вам было цікава, то прымацуйце да клумбы кветачку. Калі вам было не цікава, то прымацуйце над клумбай хмарку.
· Дзякуй вам за работу.
